
ಪುನರುತ್ಥಾನ ದಿನದಂದು ದಾಸನೊಂದಿಗೆ, ಅವನ ಆಯುಷ್ಯದ
ಬಗ್ಗೆ—ಅವನು ಅದನ್ನು ಹೇಗೆ ವ್ಯಯಿಸಿದನೆಂದು, ಅವನ ಜ್ಞಾನದ
ಬಗ್ಗೆ—ಅವನು ಅದರ ಪ್ರಕಾರ ಏನು ಕಾರ್ಯವೆಸಗಿದನೆಂದು, ಅವನ
ಸಂಪತ್ತಿನ ಬಗ್ಗೆ—ಅವನು ಅದನ್ನು ಎಲ್ಲಿಂದ ಸಂಪಾದಿಸಿದನು
ಮತ್ತು ಯಾವುದಕ್ಕೆ ಖರ್ಚು ಮಾಡಿದನೆಂದು, ಮತ್ತು ಅವನ ದೇಹದ

ಬಗ್ಗೆ—ಅವನು ಅದನ್ನು ಯಾವುದಕ್ಕಾಗಿ ವಿನಿಯೋಗಿಸಿದನೆಂದು
ಕೇಳುವ ತನಕ ಅವನ ಎರಡು ಪಾದಗಳು ಅಲುಗಾಡುವುದಿಲ್ಲ

ಅಬೂ ಬರ್ಝ ಅಸ್ಲಮಿ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು:
ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು:

"ಪುನರುತ್ಥಾನ ದಿನದಂದು ದಾಸನೊಂದಿಗೆ, ಅವನ ಆಯುಷ್ಯದ ಬಗ್ಗೆ—ಅವನು ಅದನ್ನು ಹೇಗೆ
ವ್ಯಯಿಸಿದನೆಂದು, ಅವನ ಜ್ಞಾನದ ಬಗ್ಗೆ—ಅವನು ಅದರ ಪ್ರಕಾರ ಏನು ಕಾರ್ಯವೆಸಗಿದನೆಂದು, ಅವನ

ಸಂಪತ್ತಿನ ಬಗ್ಗೆ—ಅವನು ಅದನ್ನು ಎಲ್ಲಿಂದ ಸಂಪಾದಿಸಿದನು ಮತ್ತು ಯಾವುದಕ್ಕೆ ಖರ್ಚು
ಮಾಡಿದನೆಂದು, ಮತ್ತು ಅವನ ದೇಹದ ಬಗ್ಗೆ—ಅವನು ಅದನ್ನು ಯಾವುದಕ್ಕಾಗಿ ವಿನಿಯೋಗಿಸಿದನೆಂದು

ಕೇಳುವ ತನಕ ಅವನ ಎರಡು ಪಾದಗಳು ಅಲುಗಾಡುವುದಿಲ್ಲ."
[صحيح] [رواه الترمذي]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ತಿಳಿಸುವುದೇನೆಂದರೆ,
ಪುನರುತ್ಥಾನ  ದಿನದಂದು  ಈ  ಕೆಳಗಿನ  ವಿಷಯಗಳ  ಬಗ್ಗೆ  ಪ್ರಶ್ನಿಸಲಾಗುವ  ತನಕ  ಜನರಲ್ಲಿ  ಯಾರೂ  ವಿಚಾರಣೆಯ
ಸ್ಥಳದಿಂದ  ಸ್ವರ್ಗಕ್ಕೆ  ಅಥವಾ  ನರಕಕ್ಕೆ  ಹೋಗುವುದಿಲ್ಲ:  ಮೊದಲನೆಯದಾಗಿ,  ಅವನ  ಜೀವನದ
ಬಗ್ಗೆ—ಅವನು  ಅದನ್ನು  ಯಾವುದಕ್ಕಾಗಿ  ಕರಗಿಸಿದನು  ಮತ್ತು  ವಿನಿಯೋಗಿಸಿದನು?  ಎರಡನೆಯದಾಗಿ,  ಅವನ
ಜ್ಞಾನದ  ಬಗ್ಗೆ—ಅವನು  ಅದನ್ನು  ಸಂಪಾದಿಸಿದ್ದು  ಅಲ್ಲಾಹನಿಗಾಗಿಯೋ?  ಅವನು  ಅದರ  ಪ್ರಕಾರ
ಕರ್ಮವೆಸಗಿದ್ದಾನೋ?  ಮತ್ತು  ಅವನು  ಅದನ್ನು  ಅದರ  ಹಕ್ಕುದಾರರಿಗೆ  ಕಲಿಸಿಕೊಟ್ಟಿದ್ದಾನೋ?
ಮೂರನೆಯದಾಗಿ,  ಅವನ  ಸಂಪತ್ತಿನ  ಬಗ್ಗೆ—ಅವನು  ಅದನ್ನು  ಎಲ್ಲಿಂದ  ಸಂಪಾದಿಸಿದನು?  ಧರ್ಮಸಮ್ಮತ
ಮೂಲದಿಂದಲೋ  ಅಥವಾ  ಧರ್ಮನಿಷಿದ್ಧ  ಮೂಲದಿಂದಲೋ?  ಅವನು  ಅದನ್ನು  ಯಾವುದಕ್ಕಾಗಿ  ಖರ್ಚು  ಮಾಡಿದನು?
ಅಲ್ಲಾಹನಿಗೆ  ಇಷ್ಟವಾಗುವ  ಮಾರ್ಗದಲ್ಲೋ?  ಅಥವಾ  ಅಲ್ಲಾಹನಿಗೆ  ಕೋಪ  ಬರುವ  ಮಾರ್ಗದಲ್ಲೋ?
ನಾಲ್ಕನೆಯದಾಗಿ,  ಅವನ  ದೇಹ,  ಶಕ್ತಿ,  ಆರೋಗ್ಯ  ಮತ್ತು  ಯೌವನದ  ಬಗ್ಗೆ—ಅವನು  ಅದನ್ನು  ಯಾವುದಕ್ಕಾಗಿ
ಕರಗಿಸಿದನು  ಮತ್ತು  ವಿನಿಯೋಗಿಸಿದನು?

